
H LADINS DAL FRIOL
Far il numar di Mai

Al & jessat il numar di Mai dal sfuei mensil «La-
dins dal Fridl». Te rubriche dedicade ai scritors
e ai libris in marilenghe si cjate une recension
de gnove racuelte dal poete Laurin Zuan Nar-
din «La rispueste di Caront». Za fa cualchi més
a son jessudis chestis trente composizions dal
poete di San Vit de Tor, publicadis par cure de
associazion «Sodalissi Cultural Tormilaghis» di
Dael. Al scrif inte jentrade il critic leterari Fulvio
Tuccillo: «Sedi la plui resinte opare poetiche di
Nardin, dal titul origjinal e a pene ironic, “La
rispueste di Caront”, che la precedent, “Sul
or”, mi an comunicat une impression une vore
fuarte: ché di cjatami denant ae rapresenta-
zion intense, passionade e dulint, a voltis ancje
angossade e stravuelte, di un mont, che al &
ancje il nestri. Un univiers poetic che al a cja-
pat forme in maniere autonome, forsit di la
des stessis intenzions dal autér, parce che Nar-
din, cun dut il slargjat e rafinat patrimoni lete-
rari che al e stat bon di meti insiemit, al & scri-
tor che nol ame i prins plans, che i plas rigjava
la poesie di materiai puars, des situazions scle-
tis de vite, des diviersis presincis che a animin
il mont, dal mar dai ricuarts».

B CERTIFICAZION
Online il regolament

Si cjate online, sul sit de Regjon F-VJ, il gniif re-
golament pe certificazion pe lenghe furlane.
Cirf la delibare di Zonte 780 dai 24 di Avril.

B UNIVERSITAT
Studis lessicografics

Si siere joibe ai 15 di Mai la tré-dis di studis su
«Strumenti per la ricerca lessicale, storica ed
etimologica nello spazio alpino», cicli di confe-
rencis par cure de Universitat dal Fri(il e de So-
cietat filologjiche furlane, a Palac Mantica, in
vie Manin a Udin. Dibatiment sui studis lessi-
cografics pes regjons de Cisalpine.

B PROVINCIE/1
«Grande Cjargne»

Al & stat presentat vinars ai 9 di Mai, a Tumiec,
il gnaf volum «Grande Cjargne», publicat par
cure de Provincie di Udin. In chest libri a son
tirats dongje storiis di personalitats che a an
concuistat visibilitat internazional in ambit arti-
stic, teatral e inteletual. Il volum al conte di
oms e di feminis che si son distints pes 16r ca-

AL E MUART GJINO DEL FABBRO. CHE TANC]J SCATS AL A
DAT AL NESTRI GJORNAL. AL VEVE 82 AGNS

Mandi, fotograf de Cjargne

Il ricuart dal ami Bepi Agostinis: «Nol jere pais che no lu ves
fotografat, cuant che al talpinave su dutis lis monts, par
imortala chel moment magjic che lui al saveve cjapa»

1 11 p1 Mar al & mancjat

Gjino Del Fabbro, di agns

cognosstt ancje dai letors

dal nestri gjornal par vie

des sos fotografiis su la
Cjargne. Cuntun cfr plen di marum, o
cirarai di di alc dal ami Gjino. Plui che
de colaborazion che di agns o vin vit
insieme, a traviers «la Vite Catoliche»,
la stampe dal libri «La Cjargno e vif», e
lis diviersis diapositivis che mi dave
pai miei spetacui teatrai, o volares di
alc su la nestre lungje amicizie, e sore-
dut su cui che al jere Gjino. La nestre e
je stade une vere amicizie che e a co-
mencat za plui di 50 agns indatr, di
cuant che o levi in feriis cu la famee al
For, e lui al jere za la anime dal pais, e
che al a continuat fin che al a vt lis
fuarcis di 1a indenant.

Zovin president de Pro Loco, al jere
simpri disponibil no dome pai pai-
sans, ma ancje pai vilegjiants, come
che si diseve in ché volte, ai ospits che
a passavin lis vacancis tal comun di
For Davuatri. In cualsisei manifesta-
zion lui al jere simpri in prime linie, la
bontat, passion e I'altruisim a jerin i
compagns de sbd vite comunitarie,
simpri pront a d, e cualchi volte no
capit, ma lui simpri indenant istes, pal
ben de Cjargne e in particolar pal so
pais. Cuant che lu clamavin pal so la-
vor, al jere simpri pront, ma no par i
bécs, che cualchi volte al cjapave, ma
pal so mt di fa, al voleve contenta
ducj. Gjino nol pensave mai a lui, for-
sit magari al a trascurat un poc la fa-
mee, ma la s6 femine Franca lu capi-
ve, anzit lu judave in chest so mit di

CF
Romanc in 3 riis,
conte di 180 caratars

jessi simpri pront par cui che al veve
bisugne di lui, e cheste passion le a
passade ancje ae fie Antonella, che
man man che e cresseve, ancje jé, di-
sponibile a colabora tes manifesta-
zions par da vite al pais, passant da-
spo cheste passion a dute la so famee.
Nol jere pais de Cjargne che Gjino no
lu ves fotografat, in particolar tai prins
agns, cuant che al talpinave su dutis
lis monts, cun cualsisei timp, par
imortala chel moment magjic che lui
al saveve cjapa e fermalu su chés la-
stris fotografichis che a pesavin un
grum su la schene, par lassé testemo-
neance e un ricuart de vite dai pais,
cun ducj i mistirs che cumo no si vio-
din plui, come che a jerin lis monts di
chei agns cu la 16r vite sedi des mal-
ghis o tal bosc cun dute la so vite di la-
vor e di nemai. Tal so archivi di siglir e
je dute la Cjargne che no je plui, dun-
cje un patrimoni di salva, in mt che i
nestris zovins a puedin ricognossi di
dula che a vegnin lis 16r lidris. Gjino
nol domandave mai nuie par lui, al je-
re dome disponibil a da, cun ché so
muse ridint, magari cuntun cjargnel
bastardat cul triestin, par vie che
cuant che al jere picul al viveve a Pie-
rabec, dula che i siei gjenitors a jerin i
custodis des coloniis pai fruts trie-
stins: cussi al a supat ancje chel dialet.
Gjino, ancje se lu an fat Cavalir dal la-
vOr, no si € mai met(t in mostre, e mai
vantat par lis sos fotografiis. Lis fase-
ve, a plasevin ai ospits e in particolar
ai emigrats che, vignint pes vacancis,
si puartavin vie la foto dal pais o di alc
che ur ricuardave il 16r mont cjargnel.

Pu

pacitats, ma soredut par intuit, intraprenden-
ce, voie di fa e di da concretece a ideis, prog-
jets, iniziativis che a an vt podopo riflés signi-
ficatifs pal svilup local. Une carateristiche vin-
cente dai cjargnei di ir, che il libri al & dedicat,
ma ancje di chei di vug, a dimostrazion di ce-
tante ricjece che e je sierade dentri di chel teri-
tori che nol & par nuie margjinal e periferic. Un
esempli? Il «Pierrot», te version che ducj a co-
gnossin, val a di la nomenade mascare de co-
medie de art, e a origjinis cjargnelis. E je stade
rivoluzionade in sens moderni e puartade in
auge di Fabio Sticotti di Damar ai inizis dal
1700, in France e viodude la fortune e je stade
tornade a proponi dal fi Antonio tal 1737. La
storie dai Sticotti e je la prime a jessi contade
in cheste publicazion.

B PROVINCIE/2

15 mil euros pe marilenghe

La Provincie e a stanziat 15 mil euros di contri-
bt pe ativitat di promozion de marilenghe e
di chés altris identitats storichis presintis sul te-
ritori (prin ripart 2014). Si da sosten a cunvi-
gnis, editorie, traduzion di sits internet, realiza-
zion di programs radio tv, materiai didatics e
spetacui, rassegnis teatrals. Si & dade prioritat
ai progjets cun validitat tecniche e cultural, ol-
tri che cun garanzie di organizazion e espe-
rience di sogjets e associazions. Chescj i bene-
ficiaris: Union Scritors Furlans; Associazion Vi-
deo Telecarnia; Clape di culture Patrie dal Fridl;
Associazion Scriptorium Foroiuliense; Associa-
zion Glesie Furlane; Associazion culturale Ut Re
Mi; Societat Sientifiche e tecnologjiche Furla-
ne; Istitat ladin furlan pre Checo Placerean.

A AssociazION  Cultural
L«Colonos» e a dat far il

bant par la cuinte edizion
dal concors leterari par ro-
mangs in lenghe furlane, cla-
mat «In tré riis» datr di une in-
venzion leterarie dal scritor
anarchic francés Felix Fenenon
tal secul passat.

Il concors, organizat in cola-
borazion cu la Arlef - Agjenzie
Regjonal pe lenghe furlane - e
cul contrib(it dai assessorats a
la Culture da la Provincie di
Udin e da la Regjon Fritil-Vi-
gnesie Julie, al rivuarde tescj di
narative par furlan, che a an di
sei inedits, scrits cu la grafie
uficial o in cualsisei varietat
linguistiche, cun no plui di 180
batudis (cjapant dentri ancje i
spazis). Tal spirt da la iniziati-
ve, che e a ché di sti¢a i zovins
a cred oparis animadis di ino-
vazion e creativitat, il bant al
specifiche che «no vignaran
cjapadis in considerazion poe-
siis, filastrocjis o componi-
ments flir dal gjenar da la nara-
tive»r.

Ancje par la edizion di chest
an e je stade confermade la
struture in dos sezions, une fin
ai 16 agns di etat, e cheé altre
dai 17 ai 35 agns. I partecipants
a podin manda no plui di tré
composizions ognidun, me-
diant pueste eletroniche, ae di-
rezion info@colonos.it, cul test

alegat. La mail e a di vé i riferi-
ments dal autor (non, cognon,
vie e numar civic, puest di resi-
dence e telefon), la so etat e la
direzion di pueste eletroniche.

Lis voris a varan di riva den-
tri de miezegnot dai 30 di Jugn
dal 2014 (e fasara fede la ore
dal computer). La Jurie dal
concors «Romang in tré riis» e
je dade dongje di Carlo Tolazzi
(president), Lorenzo Casadio,
William Cisilino, Enrico Mi-
chelutti, Elisabetta Pozzetto, e
dara un premi par ognidune da
lis dos sezions e e podara ancje
no dalu par vie di un nivel di
cualitat puar dai lavors rivats.

Al prin classificat da la se-
zion fin ai 16 agns i vignara dat
in premi un smartphone Sam-
sung Galaxy Ace (o ecuivalent)
e chel da la sezion dai 17 ai 35
agns al vincara un iPad2 16 GB
Hifi Apple (o ecuivalent).

Considerant il valor e il nu-
mar da lis voris rivadis, al vi-
gnara publicat un librut a pue-
ste «progjet Colonos» datr di
une selezion fate da la jurie.

La cerimonie di premiazion
si le fasara a Vilecjasse, tal cur-
til dal Agriturisim Ai Colonos a
la fin di Avost, tal ambit di Avo-
stanis, intant di une serade
spetacul organizade a pueste.
Il bant intir dal concors al & pu-
blicat sul sit web www.colo-
nos.it.

Chi sore,
Gjino Del
Fabbro
cualchi an za
fa.

«La Vite Catoliche» e continuara cu lis
sos fotos te rubriche «la Cjargne di
une volte» come di program za prepa-
rat fin ae fin dal an, cussi Lui al sara
ancjemo cun no.

Graciis Gjino par dut chel che tu as
fat pe Cjargne e pal to pais, e de to
amicizie che si € simpri rinfuarcade
cui agns e de stime che nus unive, il to
ricuart mi compagnara in chescj ul-
tins agns de mé vite. O speri che i cjar-
gnei e i furlans no si dismentein di te.
Mandi Gjino, cun Gjo dal to grant ami
Bepi.

BEPI AGOSTINIS

SF

cui e IC Cuart Udin,
ve i laboratoris didatics

lant indevant dal més di Zenar il cors di lenghe e culture fur-

lane cun modalitét Clil (acronim di «Content and language
integrated learning», ven a stdi: insegnament integrat di lenghe e
contignts, lenghe che e devente veicolar par une o plui dissipli-
nis, ndr), come stabilit de Lec¢ Regjonal 29/2007.

La novitat e sta tal fat che tes lezions di furlan a vegnin fats une
vore di laboratoris come chel di archeologjie, di piture e v.i. Ma al
€ ancje un laboratori di alimentazion dula che i fruts a an il compit
di sielzi cem(it meti adun i aliments in maniere ecuilibrade e salu-
tar, par dopo misurasi «cu lis mans in paste» in esperiments di co-
garie un poc particolars: biscotuts, balutis di cocut, a son cetantis
lis creazions nassudis des piculis ma laboriosis mans dai picui
chef sot de direzion di Andrea Zilli e di Alberto Nassivera, soreme-
stris di enogastronomie/ristorazion dal istit(it alberghir «Bonaldo
Stringher» di Udin. «E je par slargja la ufierte formative de scuele,

TAL IstitoT CoMPRENSIF Cuart di Udin e ta chel di Pucui al sta

che il nestri Istitfit al & inmaneat
chestis esperiencis origjinals —al a
spiegat Zilli, referent dal progjet
de lenghe e culture furlane de
scuelute «Ada Negri» di Udin - e il
merit di chestis e di altris ativitats,
metudis adun dai mestris in tantis
classis, al va ae disponibilitat dai
dirigjents scolastics Vittorio Del
Bianco e Dario-Roger Masotti».



